
Cael ein temtio

Ydych chi'n cael eich temtio i wneud rhywbeth drwg weithiau? Rydych chi'n gwybod na ddylech chi ei wneud ond mae'n anodd peidio!  'Naughty but nice!'

Roedd  Mab y Person Perffaith yn yr anialwch. Roedd e wedi blino ac roedd eisiau bwyd arno.  Daeth rhywun a oedd yn arfer bod yn un o weision blaenllaw ei dad ato.  Roedd y gwas yma wedi ceisio cymryd Cwmni’r Deyrnas drosodd, ac felly wedi gorfod gadael.

Daeth at Fab y Person Perffaith a'i herio i droi cerrig yn fara er mwyn profi pwy oedd ei dad.  Mor hawdd fyddai i’r Mab fod wedi gwneud hyn, ac roedd eisiau bwyd arno. Ond byddai wedi gwneud hynny am y rhesymau anghywir. 

Roedd Mab y Person Perffaith yn cael ei demtio yn yr un ffordd â ni.   Roedd wedi dod yn berson dynol i’r byd amherffaith.  Ond gorchfygodd y demtasiwn i fodloni ei anghenion ei hun.

Gweddïwn

Arglwydd, 

Pan fyddwn ni'n cael ein temtio i feddwl, dweud a gwneud pethau rydyn ni'n gwybod sy'n anghywir, helpa ni i gofio beth wnaeth Iesu, a gwneud beth sy'n iawn.  Amen

Bethan Teify

